
1 Жалпы ережелер 

 

1.1. Осы "Қ.И.Сәтбаев атындағы Қазақ ұлттық техникалық зерттеу 

университеті" КЕАҚ (бұдан әрі - Университет) Сыбайлас жемқорлыққа қарсы іс-

қимыл жөніндегі нұсқаулық сыбайлас жемқорлық бағытындағы іс-қимылдарға не 

жататынын айқындайды, сыбайлас жемқорлық сипатындағы жағдай туындаған 

жағдайда Университеттің лауазымды тұлғалары мен қызметкерлерінің іс-қимыл 

тәртібін белгілейді. 

1.2. Осы Нұсқаулықта келтірілген талаптар ең қажетті бастапқылары болып 

табылады және олар нақты бір жағдайда толық және/немесе шектеулі талаптар 

ретінде қарастырылмауы тиіс. 

 

2 Негізгі терминдер мен анықтамалар 

 

2.1. Осы Нұсқаулықта пайдаланылатын терминдер мен анықтамалар: 

1) Лауазымды тұлға – тұрақты, уақытша немесе арнаулы өкілеттік 

бойынша билік өкілінің функцияларын жүзеге асыратын не мемлекеттік 

органдарда, квазимемлекеттік сектор субъектілерінде, ұйымдық-өкімдік немесе 

әкімшілік-шаруашылық функцияларды орындайтын адам, Директорлар кеңесінің 

мүшесі, Университет Басқармасының мүшесі; 

2) Жұмыскер - Университетпен еңбек қатынастарында тұратын жеке тұлға; 

3) Коммерциялық параға сатып алу - коммерциялық немесе өзге де 

ұйымда басқару функцияларын орындайтын тұлғаға ақшаны, бағалы қағаздарды 

немесе өзге де мүлікті заңсыз беру, сол сияқты оған өзінің қызмет бабын 

пайдаланғаны үшін, сондай-ақ параға сатып алуды жүзеге асыратын адамның 

мүддесі үшін қызметі бойынша жалпы қамқорлығы немесе салғырттығы үшін 

оған мүліктік сипаттағы қызметтерді заңсыз көрсету; 

4) Мүдделер қақтығысы - лауазымды тұлғалардың/ қызметкерлердің жеке 

мүдделері мен олардың лауазымдық өкілеттіктері арасындағы қайшылық, мұндай 

жағдайда аталған адамдардың жеке мүдделері олардың өз лауазымдық 

міндеттерін орындамауына және (немесе) тиісінше орындамауына алып келуі 

мүмкін; 

5) Сыбайлас жемқорлық – Университеттің лауазымды адамдарының 

өздерінің лауазымдық (қызметтік) өкілеттіктерін және соған байланысты 

мүмкіндіктерін жеке өзі немесе делдалдар арқылы жеке өзіне не үшінші 

тұлғаларға мүліктік (мүліктік емес) игіліктер мен артықшылықтар алу немесе 

табу мақсатында заңсыз пайдалануы, сол сияқты игіліктер мен 

артықшылықтарды беру арқылы осы адамдарды параға сатып алу; 

6) Сыбайлас жемқорлыққа қарсы іс-қимыл - Университеттің өз 

өкілеттіктері шегіндегі сыбайлас жемқорлықтың алдын алу, оның ішінде 

Университетте сыбайлас жемқорлыққа қарсы мәдениетті қалыптастыру, 

сыбайлас жемқорлық құқық бұзушылықтарды жасауға ықпал ететін себептер мен 

жағдайларды анықтау және жою және олардың салдарларын жою жөніндегі 

қызметі; 

7) Сыбайлас жемқорлықтың алдын алу - сыбайлас жемқорлыққа қарсы 

іс-қимыл субъектілерінің алдын алу шаралары жүйесін әзірлеу және енгізу 

арқылы сыбайлас жемқорлық құқық бұзушылықтар жасауға ықпал ететін 

себептер мен жағдайларды зерделеу, анықтау, шектеу және жою жөніндегі 

қызметі; 

8) Пара – мемлекеттік функцияларды орындауға уәкілеттік берілген адам 

не оған теңестірілген адам немесе жауапты мемлекеттік лауазымды атқаратын 

адам не лауазымды адам, сол сияқты шет мемлекеттің немесе халықаралық 

ұйымның лауазымды адамы жеке өзі немесе делдал арқылы алатын ақша, бағалы 

қағаздар, өзге де мүлік, мүлікке құқықтар немесе мүліктік сипаттағы пайда. 

 

3 Сыбайлас жемқорлыққа бағытталған және коммерциялық параға 

сатып алудың ықтимал жағдайлары, сондай-ақ мінез-құлық қағидалары 

бойынша ұсыныстар      
 

3.1. Қазақстан Республикасында пара алу және беру әрекеттері заңға қайшы 

және бұл жағдайларда Қылмыстық кодекс пен Әкімшілік құқық бұзушылық 

туралы кодекс қолданылады. 

Пара нысандары келесідей болуы мүмкін: 

- заттар, ақша, оның ішінде: валюта, банк чектері және бағалы қағаздар, 

бағалы металдар мен тастардан жасалған бұйымдар, автомашиналар, тамақ 

өнімдері, техника, тұрмыстық аспаптар және басқа да тауарлар, пәтерлер, 

саяжайлар, қала сыртындағы саяжайлар, гараждар, жер учаскелері және басқа да 

жылжымайтын мүлік; 

- артықшылықтары: емдеу, жөндеу және құрылыс жұмыстары, санаторий 

және туристік жолдамалар, шетелге сапарлар, ойын-сауық және басқа 

шығындарды ақысыз немесе арзан бағамен төлеу; 

- жасырын пара түрі – борышқа берілген немесе іс жүзінде жоқ борышты 

өтеу түріндегі банктік қарыз, төмендетілген бағамен сатып алынған тауарларды 

төлеу, тауарларды жоғары бағамен сатып алу, парақорға, оның туыстарына, 

достарына жалақы төлеу үшін жалған еңбек шарттарын жасасу, жеңілдікпен 

кредит алу, дәрістер, мақалалар және кітаптар үшін қаламақыны негізсіз көтеру, 

казинодағы "кездейсоқ" ұтыс, қарызды кешіру, жалдау ақысын азайту, кредит 

бойынша пайыздық мөлшерлемелерді ұлғайту және т.б. 

3.2. Университеттің лауазымды тұлғасына, қызметкеріне пара ұсынған 

кезде: 

1) өзін өте мұқият ұстау, сыпайы, жағымпазданбай, пара және/немесе 

коммерциялық параға сатып алу нысанын қабылдауға дайын екендігі туралы 

ұғынбауға жол бермеу немесе пара алудан үзілді-кесілді бас тарту; 

2) Сізге ұсынылған шарттарды зейін салып тыңдап, айнытпай есте сақтау 

(сомма мөлшері, тауардың атауы және қызмет түрі, параны беру мерзімі және 

тәсілі, комерциялық параға сатып алу түрі, мәселені жүйелі шешу); 

3) пара және/немесе коммерциялық параға сатып алу нысанын беру уақыты 

мен орны туралы мәселені келесі әңгімеге дейін ауыстыруға тырысып, келесі 

кездесу үшін Сізге жақсы таныс орынды ұсыну; 

4) әңгіме барысында бастама көтермеу, көбірек "қабылдауға тырысу", 

сұхбаттасушының "ашылып сөйлеуіне" мүмкіндік беру, одан мүмкіндігінше көп 

ақпарат алу; 

5) пара беруге немесе коммерциялық параға сатып алуға келісім берген 

жағдайда, Сіздің мәселеңізді шешудің кепілдіктері туралы сұрау; 

6) егер Сізде диктофон болса, пара және/немесе коммерциялық параға 

сатып алу туралы ұсынысты (жасырын) жазып алуға тырысу; 

7) осы факт туралы жоғары тұрған басшылыққа қызметтік хат түрінде 

баяндау; 

8) сыбайлас жемқорлыққа қарсы комплаенс қызметіне 

a.zhumanov@satbayev.university электрондық мекенжайына жазбаша немесе 

ауызша хабарлама жіберуге немесе +7(7273) 20-40-70, ішкі 70-70 телефоны 

арқылы хабарласу; "Саналы Ұрпақ" бөліміне +7(7272) 92-57-15 телефоны 

бойынша немесе СУ ресми сайтында "Cыбайлас жемқорлық туралы хабарлағым 

келеді" нысанын толтыру. 

9) дайындалып жатқан қылмыс туралы жазбаша немесе ауызша түрде 

Сыбайлас жемқорлыққа қарсы іс-қимыл жөніндегі уәкілетті органға немесе Call-

орталыққа (1424) жүгіну. 

3.3. Университеттің лауазымды тұлғалары мен қызметкерлері арасында 

мүдделер қақтығысы туындаған кезде: 

1) мүдделер қақтығысының кез келген мүмкіндігіне мұқият қарау; 

2) мүдделер қақтығысының туындауының кез келген мүмкіндігіне жол 

бермеу шараларын қабылдау; 

3) туындаған мүдделер қақтығысы туралы немесе оның туындау мүмкіндігі 

туралы Сізге белгілі болған сәтте өзіңіздің тікелей бастығыңызға жазбаша 

нысанда хабарлау; 

4) тікелей басшының келісімі бойынша туындаған мүдделер қақтығысын 

еңсеру жөнінде шаралар қабылдау; 

5) мүдделер қақтығысының тарабы болып табылатын қызметкердің 

қызметтік жағдайын оны белгіленген тәртіппен қызметтік міндеттерін атқарудан 

шеттетуге дейін және (немесе) мүдделер қақтығысының туындауына себеп 

болған пайдадан бас тартуға дейін өзгерту; 

6) қызметтік тәртіпті сақтау және мүдделер қақтығысын реттеу жөніндегі 

комиссия құру. 

 

4 Университеттің лауазымды тұлғалары мен қызметкерлерінің 

сыбайлас жемқорлыққа қарсы тұру туралы шешім қабылдау кезіндегі 

әрекеттері     

 

4.1. Сыбайлас жемқорлыққа қарсы іс-қимыл жөніндегі уәкілетті органға 

немесе 1424 Call орталығына өз қалауыңызбен ауызша немесе жазбаша өтінішпен 

жүгіне аласыз. 

4.2. Сыбайлас жемқорлық сипатындағы құқық бұзушылық туралы хабарлау 

нысандарының бірі анонимді өтініш болып табылады. Бұл жағдайда өтініш 

беруші анонимділік жағдайына байланысты жауап ала алмайды, ал қылмыс 

туралы анонимді өтініштің өзі, мұндай өтініште дайындалып жатқан немесе 

жасалған қылмыстық құқық бұзушылықтар туралы мәліметтер қамтылған 

жағдайларды қоспағанда, қылмыстық іс қозғауға себеп бола алмайды. 

4.3. Параны бопсалау жағдайында Сізге сыбайлас жемқорлыққа қарсы іс-

қимыл жөніндегі уәкілетті органға жүгініп, Сізден пара алу немесе коммерциялық 

параға сатып алу фактісі туралы төмендегілердінақты  көрсетіп өтініш жазу керек: 

1) лауазымды тұлғалардың қайсысы (тегі, аты, әкесінің аты, лауазымы, 

мекеменің атауы) Сізден пара алады немесе коммерциялық құрылымдар 

өкілдерінің қайсысы сізді пара беруге итермелейді; 

2) бопсаланатын параның (пара берудің) сомасы мен сипаты қандай; 

3) нақты қандай әрекеттер (немесе әрекетсіздік) үшін Сізден пара талап 

етіледі немесе коммерциялық параға сатып алу жасалады; 

4) тікелей пара беру немесе коммерциялық параға сатып алу қай уақытта, 

қай жерде және қалай жүзеге асырылатын болады. 

4.4. Сыбайлас жемқорлық қылмыстар және сыбайлас жемқорлық 

сипатындағы белгілері бар жағдайлар анықталған және/немесе оларға тап болған 

кезде қызметкерлер сыбайлас жемқорлыққа қарсы іс-қимыл жөніндегі уәкілетті 

органға жүгінумен қатар Компанияның Комплаенс-қызметін: 

а.zhumanov@satbayev.university электрондық мекенжай бойынша немесе: +7 

(7273) 20-40-70, ішкі 70-70 телефон арқылы хабардар ету; "Саналы Ұрпақ" 

бөліміне +7(7272) 92-57-15 телефоны бойынша шаралар қабылдауы тиіс.  

4.5. Университет қызметкері өзінің функционалдық міндеттерін атқару 

барысында сыбайлас жемқорлық құқық бұзушылық, коммерциялық параға сатып 

алу және өзге де қылмыстық құқық бұзушылық фактісі туралы хабарлаған 

лауазымды тұлға, қызметкер мемлекеттің қорғауында болады және Қазақстан 

Республикасының Үкіметі белгілеген тәртіппен көтермеленеді. 

4.6. Университет қызметкерлерінің өзінің функционалдық міндеттерін 

атқару барысында сыбайлас жемқорлыққа қарсы іс-қимылға, коммерциялық 

параға сатып алуға және өзге де қылмыстық құқық бұзушылықтарға жәрдем 

көрсететін лауазымды тұлға, қызметкер туралы ақпарат мемлекеттік құпия болып 

табылады және заңда белгіленген тәртіппен ұсынылады. Аталған ақпаратты 

жария ету заңда белгіленген жауаптылыққа әкеп соғады.  

 

5 Қорытынды ережелер 

 

5.1. Осы Нұсқаулық Университеттің барлық лауазымды тұлғалары мен 

қызметкерлерінің танысуы және қолдануы үшін міндетті болып табылады. 

5.2.  Осы Нұсқаулық Университет Басқармасының шешімімен бекітілген 

күннен бастап қолданысқа енгізіледі. 

5.3. Нұсқаулыққа енгізілетін өзгерістер/толықтырулар Университет 

Басқармасының шешімімен бекітілген күннен бастап күшіне енеді.   

Өзгерістерді тіркеу парағына _______________________________  
құжатты белгілеу 

 

Өзгерістің 

реттік 

нөмірі 

Құжаттың 

бөлімі, 

тармағы 

Өзгерістің 

түрі 

(ауыстыру, 

жою, қосу) 

Хабарлама 

нөмірі мен 

күні 

Өзгеріс енгізілді 

Күні 
Тегі, аты-жөні, қолы, 

лауазымы 

      

 

 


